
کورتە وتاری وەرگێڕ
لـە ڕەزبـەری 1324 هەتـاوی، دوابەدوای هێرشـی 
سـوپای عێـراق بـۆ سـەر کوردسـتان و شکسـتی 
کاتیـی بزووتنـەوەی ڕزگاریخوازیی کـوردی عێراق، 
مـەلا مسـتەفا بارزانـی لەگـەڵ زۆرێـک لـە هێـزە 
شـەڕڤانەکانی ناچـار بوون پاشەکشـە بکـەن و پەنا 
بـۆ کوردسـتانی ئێـران ببـەن. لەگـەڵ ڕاگەیاندنـی 
سـاڵی  ڕێبەندانـی  2ی  لـە  کوردسـتان  کۆمـاری 
1324، بارزانـی و هاوڕێکانـی تا دوا ڕۆژانی کۆماری 
تازەپێگەیشـتووی کوردسـتان لـە ڕیزەکانـی هێزی 

پێشـمەرگەی کوردسـتاندا خزمەتیـان کـرد.
لە هێرشـــی ســـوپای  مانگێک  دوای چەنـــد 
ئێران بۆ ســـەر ئازەربایجان و کوردســـتان کە 
بـــوو به هـــۆی ڕووخانی هـــەردوو حکوومەتی 
نیشـــتمانیی ئازەربایجان و کۆماری کوردســـتان 
لـــە ســـەرماوەزی ســـاڵی 1325، بارزانییەکان 
بەرەو کوردســـتانی عێـــراق وەڕێ کەوتن. مەلا 
مســـتەفا بارزانـــی، کـــە ئامادە نەبـــوو خۆی 
تەســـلیمی ڕژێمی بەغدا بـــکات، لەگەڵ 500 
کەس لـــە پێشـــمەرگەکانی، دوای مانەوەیەکی 
کورت لـــە ناوچەی بـــارزان، بۆ گەیشـــتن بە 
بە  دووری  ڕێگایەکی  ئاراس  ڕووباری  ســـنووری 
درێژاییی ســـنوورەکانی عێراق و تورکیا و ئێران 
بڕی. ئـــەم ڕێپێوانـــە دوورودرێـــژە یەکێک لە 
عەمەلیاته هەرەحەماســـییەکانی پێشـــمەرگەی 
کورد بـــە ســـەرکردایەتیی م. بارزانییە کە بوو 
به هۆی سەرســـوڕمان و سەرســـامیی تەنانەت 
بەزاندنی  پێـــش  بارزانـــی  دوژمنەکانیشـــیان. 
ســـنوور، نوێنەرێکی ڕەوانەی خاکی ســـۆڤیەت 
کرد و لە ڕێگـــەی نامەیەکەوە کە ئاراســـتەی 
خـــودی ســـتالین کرابـــوو، داوای مۆڵەتـــی 
بەزاندنـــی ســـنووری یەکیەتیی ســـۆڤیەت و 
پەنابەریـــی لە وڵاتی »ســـۆڤیەت« کـــرد، بەڵام 
بەهۆی بوونـــی ژمارەیەکی بەرچـــاو لە بریندار 
و نەخۆشـــەوە، هەروەهـــا ماندووبوونی زۆربەی 
پێشـــمەرگەکان و مەترسیی هێرشی هێزە زەوی 
و ئاســـمانییەکانی ســـوپای ئێران، بێ چاوەڕێ 
بوونـــی وڵامی موســـکۆ، لـــە 2٦ی جۆزەردانی 
ئازەربایجانـــی ســـۆڤیەتیان  132٦ ســـنووری 
بەزانـــد. بارزانـــی و هاوڕێکانی کـــە بە دوای 

یەکیەتیی  خاکـــی  گەیشـــتبوونە  پەناگەیەکدا 
ســـۆڤیەت، بەداخەوە وەک زۆرێـــک لە پەنابەرە 
شۆڕشـــگێڕەکانی وڵاتانی دیکە، لـــە »مەدینەی 
تووشـــی  جیهان«  زەحمەتکێشـــانی  فازلـــەی 

بوون. ئـــازار  بـــێ مێهری  و  گەلێک 
لەبەردەســتی  ئێســتا  کــە  وتارێکــدا  لــە 
ــە  ــاژەی ب ــرۆڤ ئام ــی باق ــە، ئالێکس خوێنەراندای
دوو نامــەی م. بارزانــی و یەکێــک لــە وتارەکانــی 
ســتالین لــە کۆبوونەوەی دەســتەی ســەرۆکایەتیی 
کۆمۆنیســتی  حیزبــی  ناوەندیــی  کۆمیتــە 
یەکیەتیــی ســۆڤیەت )بالشــویکەکان( لــە نوامبری 
مامەڵەچییانــەی  بۆچوونــی  و   ،1٩50 ســاڵی 
ــەبارەت  ــۆڤیەت س ــەرکردەکانی س ــتالین و س س

ــورد دەکات. ــی ک ــە پرس ب
ســـۆڤیەت،  یەکیەتیـــی  ڕووخانـــی  دوای 
بەڵگەنامەیەکی زۆر ســـەبارەت بـــە بارزانییەکان 
و چارەنووســـیان لە خاکی یەکیەتیی ســـۆڤیەتدا 
بڵاو کرانەوە، بەشـــێک لـــەو بەڵگەنامانە لەلایەن 
حەلیمی)هەورامی(  ئەفراســـیاب  دوکتـــور  نەمر 
زمانی  ســـەر  وەرگێڕدراونەتـــە   )1334-13٨٩(
کوردی و لە کوردســـتانی عێراقـــدا چاپ و بڵاو 

ونەتەوە. کرا
هیـــوادارم بڵاوکردنەوەی ئەم جـــۆرە بەڵگەنامانە 
یارمەتیدەر بێ بۆ ناســـینی ڕابـــردوو، بۆ ئەوەی 
وەچەی ئێســـتا و داهاتوو جارێکـــی تر ئەزموونی 

نەکەنەوە. دووپات  خۆیان  پێشـــینیانی  هەڵەی 
پرســـی مافی دیاریکردنی چارەنووسی نەتەوەیی- 
سیاســـی و ئیداریی کـــورد لە تورکیـــا، ئێران، 
عێراق و سوریا، هەمیشـــە لە لایەن زلهێزەکانەوە 
لە پێنـــاوی بەرژەوەندییـــە ژئۆپۆلەتیکییەکانیان 
کەلکی لـــێ وەرگیـــراوە و، ئێســـتاش کەلکی 
لـــێ وەردەگیرێـــت. هەروەها ئێســـتا هەوڵدان 
بـــۆ دابەشـــکردنی نەتەوەی کورد لـــە ڕوانگەی 
جوغرافـــی و ئایینییـــەوە و بە هەمان شـــێوە 
بـــه »لاڕێبردنی« هـــەوڵ لەپێناو چارەســـەری 
تایبەتیی ئەم کێشـــەیە، به چەشـــنێکی بەرچاو 

داوە. لەزیادی 
بەهـــۆی هـــۆکاری ئابـــووری و فاکتەرەکانـــی 
جوغرافیـــای سیاســـی، دروســـتکردنی دەوڵەتـــی 
کـــوردی تـــا ئێســـتا لـــە قازانجـــی زلهێـــزە کان 

کـــورد«  هاوکات«پرســـی  بـــەڵام  نەبـــووە. 
لەلایـــەن ئەمریـــکا و یەکیەتیـــی ئەورووپـــا لـــە 
ــراق و  ــا، عێـ ــەر تورکیـ ــەتەکانیان بەرانبـ سیاسـ
ــرێ. ــێ وەردەگیـ ــی لـ ــەردەوام کەلکـ ــوریا بـ سـ
بەم پێیه، کاتێک پێویسـتیی بـە وەرگرتنی ئیمتیاز 
لـە تورکیـا هەیـە، چەلاوچـەل بارودۆخـی ناوچـە 
کوردنشـینەکانی تورکیـا لە چوارچێـوەی وتووێژی 
یەکیەتیـی ئەورووپـا و تورکیـادا بـاس دەکرێـت، 
بـەڵام لەگەڵ وەدیهاتنـی ئامانجەکانـی »یەکیەتیی 
ئەورووپـا«دا، پرسـی کورد«بـە شـێوەیەکی« کاتـی 

لەلایـەن ئەوانـەوە لەبیـر دەکرێ...
ڕۆژاوا و ڕووســـیا بە کردەوە  لە گفتوگۆی گشتی 
ســـەبارەت بە پرســـی کورد لـــە چوارچێوەی 
ڕۆژهەڵاتی ناوەڕاســـتی ئەمڕۆدا خـــۆ دەپارێزن، 
هەر لەبەر ئـــەو هۆکارەش، تەنانەت لەمڕۆشـــدا 
باســـکردنی ئەو دۆزە لەژێر کاریگەریی هەندێک 
ڕەچاوکردنی تایبەتدایە. بەشـــێوەیەکی گشتی بێ 
لەبەرچاوگرتنی ئـــەو »نیگەرانییانەی کە بەردەوام 
لە لایەن تورکیاوە ســـەبارەت بـــە ئەگەری بوونی 
جیاییخوازانـــی کورد لە ڕووســـیا دەردەبڕدرێن، 
بەرزبوونی ڕادەی گرێدراویی ئابووری- سیاســـیی 
بـــە بەرژەوەندییەکانی  فیدراســـیۆنی ڕووســـیا 
تورکیـــاوە بووەتـــە هۆی وەلانانی پرســـی کورد 

تورکیادا”. و  ڕووســـیا  وتووێژەکانی  لە 
وەبیر  ئەوەتـــان  دەمەوێت  پێوەندییـــەدا  لـــەم 
بێنمەوە کـــە ئاواتی بزووتنـــەوەی ڕزگاریخوازیی 
نەتەوەییی کورد به پشـــتیوانیی ڕاســـتەقینەی 
یەکیەتیـــی ســـۆڤیەت، لە جێی خۆیـــدا نەبوو. 
بێجگە لـــەوەش، زۆرێک لە ســـەرکردەکانی ئەو 
بزووتنەوەیە کە دانیشـــتووی یەکیەتیی سۆڤیەت 
بـــوون، لە ڕاســـتیدا لە وەزعییەتـــی دوورکراوە، 

دەرکـــراو و تەنانەت زیندانیشـــدا بوون. 
لەگەڵ ئەوەش، زۆرێک لە ســـەرکردەکانی حیزبه 
هاوشێوەیان  چارەنووســـێکی  کۆمۆنیســـتەکان 
بوو، بـــۆ نموونە م. ڕاکۆشـــی1 لـــە هەنگاریاوە، 
ن. زاخاریادیـــس2 لـــە یۆنانـــەوە، س. زاهیر3 لە 
پاکســـتانەوە، م. ب. ئەحمەد4 لـــە مالیزیاوە. لە 
یەکیەتیی کۆمارە سۆسیالیســـتییەکانی سۆڤیەتدا 
کۆچبەری  ســـەدان  بەتایبەتیـــش  و  زۆرینـــە 
کۆمۆنیســـت لە تورکیا، ئێران، عێراق، ســـوریا، 

چین،  مەغریـــب،  جەزائیر،  ســـودان،  میســـر، 
ئەندەنوزیـــا، بێرمـــه، مالیزیا و ئـــوردن به هۆی 
ناوبەناوی  »دۆســـتایەتی«ی  لـــە  ڕێگربوونیـــان 
مۆســـکۆ لەگەڵ ڕژێمە ناسیۆنالیســـتەکانی ئەو 

بوون.5 هاوشـــێوەدا  دۆخێکی  لـــە  وڵاتانە 
سیاســـەتی  خـــوارەوە  بەڵگەنامانـــەی  ئـــەم 
ـــارە  ـــی کۆم ـــتانەی یەکیەتی ـــی و هەلپەرس دووڕووی
سۆسیالیســـتییەکانی ســـۆڤیەتی لـــە پێوەنـــدی 
ـــتە  ـــەلمێنن. پێویس ـــورددا دەس ـــی ک ـــەڵ پرس لەگ
ـــنە  ـــەم چەش ـــەوەی ئ ـــۆ ئ ـــن ب ـــە بگەی ـــەم بابەت ل
وەهمـــە ســـەبارەت بـــە »ڕاســـتگۆیی« سیاســـیی 
زلهێـــزە کان لـــە پرســـی کـــورد لـــە دەرەوە ]ی 
ـــەوە.  ـــە پێش ـــدا نەیەت ـــە داهاتووش ـــتان[ ل کوردس

نامەی م. بارزانی بۆ ژ. و. ســـتالین، ١١ی 
١٩٤٧ ژوەنی 

»هاوڕێ ستالینی ئازیز«
١  ئێـــوە دەزانـــن ئێمە لە عێراق بـــۆ ڕزگاریی 
کـــورد دژ به حکومەتی عێـــراق ڕاپەڕیوین. دوای 
ئـــەو ڕاپەڕینـــە، لە ســـاڵی 1٩45، بـــە گەڕان 
بـــەدوای پەناگەیـــەک لە تەنیشـــت ســـوپای 
ســـۆڤیەتدا، چووینە ناو ئێرانـــەوە. بە هاتنمان بۆ 
ئەوێ، بەشـــداریمان لە بزووتنەوەی شۆڕشگێڕانە 
بۆ ئازادیی گەلانـــی ئازەربایجـــان و کورد کرد.
٢  لـــە 10ی دســـامبری ســـاڵی 1٩4٦ هێزە 
دێموکراتییەکانـــی ئێران لەژێر گوشـــاری هێزە 
کۆنەپەرەســـتەکاندا تەســـلیم بوون، بەڵام ئێمە 
لە بەرخـــۆدان بـــەردەوام بوویـــن. نەتەوەکانی 
تریش پەیوەســـت بوون بە ئێمـــە. ئەگەر بەگ و 
خانه کـــوردەکان لە ئێـــران هاوکاریی حکومەتی 
ئێرانیان نەکردایە، ئێمە پاشەکشـــەمان نەدەکرد، 

دەدا.  خەبات  بـــە  درێژەمان 
٣  ئێســـتا بەهـــۆی هاوکاریی ]لـــە دەقەکەدا 
نووســـراوە »یارمەتی«[ کۆنەپەرەستانەی تورکیا و 
لەناوچوونداین.  عێراق لەگەڵ یەکتر، لە دۆخـــی 
]هەرچەنـــدە[ هێزێکی کەممـــان هەبوو، لەگەڵ 
ئەوەشـــدا بەهۆی قوربانیدانی زۆرەوە، لە بەرانبەر 
فشـــاری کۆنەپەرەســـتەکاندا خۆڕاگـــر بووین. 
شۆڕشـــگێڕانەدا  ڕۆحی  ڕۆشـــناییی  لەژێر  ئێمە 
ئێمە  پاراســـت.  و هێزی خۆمان  ســـەرکەوتین 

هیوامان بـــە کوردســـتانی عێراق بـــوو، بەڵام 
کردین.  پێ  خەیانەتیان  کۆنەپەرەســـت  مشتێک 
ئێمـــە شـــاهیدی یارمەتیـــی ســـوپای تورکیا 
بوویـــن لە عێراق بـــه کۆنەپەرســـتانی تورکیا و 
عێـــراق و ئەمەش ناچاری کردین بۆ پاراســـتنی 
هێزەکانمان لـــە پێناوی خەباتـــی داهاتوودا بە 

شـــێوەیەکی کاتی خەباتمان بوەســـتێنین.
٤   لەبـــەر ئـــەم هـــۆکارە بڕیارمـــان دا بەرەو 
دوای  کەویـــن،  وەڕێ  ســـۆڤیەت  ســـنووری 
شـــکاندنی گەمارۆی ســـوپای ئێران، چووینە ناو 
تورکیا و لەوێشـــەوە بەرەو ســـنووری سۆڤیەت 
وەڕێ کەوتیـــن. لە 20 ڕۆژدا گەیشـــتینە ئاراس. 
لە ماوەی ئەو 20 ڕۆژەدا، کۆنەپەرســـتانی ئێران 
هەوڵیـــان دا ئێمـــە لەنـــاو بەرن، بـــەڵام ئێمە 
توند خۆمـــان گەیاندە ســـنووری  بە شـــەڕی 

. ت ڤیە سۆ
٥   ئێســـتا 500 شۆڕشـــگێڕی بارزانی لەسەر 
ســـنووری ســـۆڤیەت هەن. لەناو ئێمەدا بریندار 
و مانـــدوو زۆرن. وەک هەموو گەلە دیموکراتەکان 
کـــە پێویســـتییان بـــە ئازادییـــە، چاوەڕوانی 
هـــاوکاری لە هەڤـــاڵ ســـتالین دەکەین. ئێمە 
دەمانەوێـــت بێینه ناو خاکی ســـۆڤیەت، دەزانین 
حکومەتـــی ســـۆڤیەت دیموکراتترین حکومەتی 
کرێـــکاران و جووتیارانە. بەپێـــی ئەو بارودۆخەی 
کـــە هەمانە، تکاتـــان لێ دەکەیـــن یارمەتیمان 

. ن بدە
بژی هەڤاڵ ستالین و هەموو گەلی سۆڤیەت!«

]بەشێک لە[ وتاری ژ. و. ستالینە لە کۆبوونەوەی 
دەستەی سەرۆکایەتیی کۆمیتەی ناوەندیی حیزبی 
)بالشویکەکان(،  سۆڤیەت  یەکیەتیی  کۆمۆنیستی 

نوامبری 1٩50
ئەگـــەر شـــەڕڤانانی کورد دەتوانن لـــە عێراق و 
ئێران پێش بە ئینگلیـــز و ئەمریکییەکان بگرن، 
نەوتی  بەرنامـــەی کۆنترۆڵکردنی  لـــە  بەتایبەت 
ئـــەو وڵاتانە لەلایـــەن ئەنگلۆساکســـۆنەکانەوە، 
پێویســـتە گرنگی بەو بابەتە بدەیـــن. تورکیاش 
لە کـــوردە پارتیزانەکان دەترســـێ«. خاڵێک کە 
پێویســـتە لەبەرچـــاو بگیرێ، بـــەڵام زۆرێک لە 
کوردانی قەفقاز لە ئۆزبەکســـتان دەژین، دەتوانن 
پەیوەســـت به کوردانـــی گرووپەکـــەی بارزانی 

بـــن، ئایا ئەمە مانـــای ئەوەیە کە مەترســـی لە 
ئەگەر  بدەین:  بڕیار  دەبێت  هەیە؟  ئۆزبەکســـتان 
هەرێمێکی خودموختاری کورد لە ئۆزبەکســـتان 
دروســـت بێ، ئەی کوردانی بارزانـــی و خودی 
بارزانی چ شـــوێن و پێگەیەکی تێدا دەبێت؟ ئایا 
بۆ  ]ئەوان[ دەبێ لە ئۆزبەکســـتانەوە بگوازرێنەوە 
ئەمانە وەکو  شـــوێنێکی تر؟، پێویســـته هەموو 

کۆیەک چارەســـەر بکەین.
]بەشـــێک لـــە[ داخوازیـــی م. بارزانی 
بۆ ئەندامانی دەســـتەی ســـەرۆکایەتیی 
کۆمۆنیســـتی  حیزبی  ناوەندیی  کۆمیتەی 
یەکیەتیی ســـۆڤیەت. ن. محێدین ئۆف6 و 

ب. پاناماریـــڤ٧، ژانویەی ١٩٥٨
»مـــن ژن و منـــداڵ و بـــرا و خزمەکانی دیکەم 
لە عێـــراق بەجێ هێشـــت. تەنانـــەت لەم 11 
کۆمارە  یەکیەتیی  لە  )نیشـــتەجێبوونم  ســـاڵەدا 
ئـــە.ب.(، هیچ  سۆسیالیســـتەکانی ســـۆڤیەتی. 
زانیارییەکـــم لـــە بوونیـــان نییە. مـــن بەدوای 
ڕاســـتی و ئازادییەوە بووم. من بـــۆ یارمەتیدانی 
گەلەکـــەم هاتوومەتـــە وڵاتی ئێـــوە، من بۆخۆم 
پێویســـتیم بە هیچ شـــتێک نییە. ئێســـتا، من 
جارێکـــی دیکـــە داوای یارمەتـــی لـــە حیزبی 
کۆمۆنیســـتی یەکیەتیی ســـۆڤیەت و حکومەتی 
ســـۆڤیەت دەکەم بـــۆ ڕزگاربوونمـــان لە کۆت و 
بەندەکانـــی کۆلۆنیالیزم. من ئامـــادەم یەکیەتیی 
ســـۆڤیەت بەجێ بهێڵـــم و ئامـــادەم بچمە هەر 
وڵاتێکی دیکه بـــۆ درێژەدان بـــە خەبات. ئەگەر 
جارێکی تـــر به داخوازییەکەم ڕانەگـــەن، ئامادەم 
بمـــرم. لێرەدا، بـــە کۆمیتـــەی ناوەندیی حیزبی 
کۆمۆنیســـتی یەکیەتیی ســـۆڤیەت ڕادەگەیەنم، 
مـــان لە خـــواردن دەگـــرم، چونکە زیـــاد لەوە 

ناتوانـــم هیچی تـــر بکەم«

پەراوێزەکان: 
1. ماتياش ڕاکۆشی)1٩٧1 – 1٨٩2(

2. نيکۆس زاخارياديس)1٩03-1٩٧3(
3. سجاد ظهير)1٩04-1٩٧3(

4. م. ب. ئەحمەد، وێدەچێ مەبەســـت بوستامان 
بێ.  )1٩20  –  1٩٨3( ئەحمەد 

5. بـــۆ ئاگاداریـــی زۆرتـــر لە چارەنووســـی م. 

ڕاکۆشـــی و نیکۆس زاخاریادیس بڕوانه : قربانيان 
ســـرکوب خروشچف:

https://fa.topwar.ru/103997-zhertvy-
hruschevskih-repressiy.html

هەروەها: مورد نيکوس خشمگين.
https://fa.topwar.ru/33685-delo-neis-
tovogo-nikosa-byvshiy-gensek-
kompartii-grecii-zhil-v-sssr-s-pas-
portom-na-imya-nikolaya-nikolae-
va.html
٦. محيدين ئـــۆڤ، نوريتدين ئەکرامۆويچ )200٨-

 )1٩1٧
 Нуритди́н Акра́мович
 Мухитди́нов(Nuritdin Akramovich
(Mukhitdinov
کەســـایەتییەکی دیاری دەوڵەتـــی و حیزبی لە 
یەکیەتیی ســـۆڤیەت، دەبیری کۆمیتەی ناوەندیی 
ســـۆڤیەت،  یەکیەتیی  کۆمۆنیســـتی  حیزبـــی 
ئەندامـــی دەســـتەی ســـەرۆکایەتیی کۆمیتەی 
یەکیەتیی  کۆمۆنیســـتی  حیزبـــی  ناوەندیـــی 
ســـۆڤیەت، نوێنەری شـــوورای باڵای یەکیەتیی 
ســـۆڤیەت و ســـکرتێری یەکەمـــی کۆمیتەی 
ناوەندیـــی حیزبی کۆمۆنیســـتی ئۆزبەکســـتان 
بەرپرســـانی حیزبی  لە  یەکێک   .)1٩٦1-1٩5٧(
کۆمۆنیســـت لە پێوەنـــدی لەگـــەڵ کاروباری 
لە  بیانی  وڵاتانـــی  و  کۆمارەکانـــی ســـۆڤیەت 
ئاســـیا بووە. لە نێوان ســـاڵانی 1٩٦٨ بۆ 1٩٧٧ 

ســـوریا. لە  بووە  ســـۆڤیەت  باڵوێزی 
٧. پاناماريڤ، بۆريس نيکۆلايوويچ)1٩05-1٩٩5( 

 Пономарев Борис Николаевич
((Boris Nikolayevich Ponomarev
بەرێوەبـــەری کۆمیتـــەی ناوەندیـــی حیزبـــی 
یەکیەتیی ســـۆڤیەتی سۆسیالیستی  کۆمۆنیستی 
و کاندیـــدی ئەندامێتی لە دەفتەری سیاســـیی 
ســـۆڤیەت،  یەکیەتیی  کۆمۆنیســـتی  حیزبـــی 
جێگری یەکەمی بەرپرســـی لقی پێوەندییەکانی 
دەرەوە؛  سیاســـەتی  کۆمیســـیۆنی  دەرەوە؛ 
کۆمیســـیۆن و پاشـــان لقی پێوەنـــدی لەگەڵ 
پارتـــە کۆمۆنیســـتییە دەرەکییەکانی کۆمیتەی 
ناوەندیـــی حزبـــی کۆمۆنیســـتی یەکیەتیـــی 

ســـۆڤیەت )بالشـــویکەکان( بوو. لە ساڵی 1٩55 
تا 1٩5٧ ســـەرۆکایەتیی لقـــی پێوەندی لەگەڵ 
وڵاتانی  لـــە  دەرەوە  کۆمۆنیســـتەکانی  پارتـــە 
ســـەرمایەداری و هەروەهـــا پارتـــە چەپەکانی 

کـــردووە. ســـێهەمی  جیهانی  وڵاتانی 

سەرچاوە:
*Свидетельствуют документы: 
Курды – И.В.Сталин – Кремль
http://www.kurdishcenter.ru/index.
php?option=com_content&view=a
rticle&id=6756;2013-01-25-12-14-
02&catid=94;2012-02-08-17-21-51
http://kurdist.ru/

